
Vaishnavi Stutih

ஶ்ரீவைஷ்ணவீஸ்துதி:

நமோ தே³வி மஹாபா⁴கே³ க³ம்பீ⁴ரே பீ⁴மத³ர்ஶநே ।
ஜயஸ்தே²ஸ்தி²திஸித்³தா⁴ந்தே த்ரிநேத்ரே விஶ்வதோமுகி²॥ 1॥
வித்³யாவித்³யே ஜபே ஜாப்யே மஹிஷாஸுரமர்தி³நி ।
ஸர்வகே³ஸர்வதே³வேஶி விஶ்வரூபிணி வைஷ்ணவி ॥ 2॥
வீதஶோகே த்⁴ருவே தே³வி பத்³மபத்ரஶுபே⁴க்ஷணே ।
ஶுத்³த⁴ஸத்த்வவ்ரதஸ்தே² ச சண்ட³ரூபே விபா⁴வரி ॥ 3॥
ரு’த்³தி⁴ஸித்³தி⁴ப்ரதே³ தே³வி வித்³யேऽவித்³யேऽம்ரு’தே ஶிவே ।
ஶாங்கரீ வைஷ்ணவீ ப்³ராஹ்மீ ஸர்வதே³வநமஸ்க்ரு’தே ॥ 4॥
க⁴ண்டாஹஸ்தே த்ரிஶூலாஸ்த்ரே மஹாமஹிஷமர்தி³நி ।
உக்³ரரூபே விரூபாக்ஷி மஹாமாயேऽம்ரு’தஸ்ரவே ॥ 5॥
ஸர்வஸத்த்வஹிதே தே³வி ஸர்வஸத்த்வமயே த்⁴ருவே ।
வித்³யாபுராணஶில்பாநாம் ஜநநீ பூ⁴ததா⁴ரிணி ॥ 6॥
ஸர்வவேத³ரஹஸ்யாநாம் ஸர்வஸத்த்வமதாம் ஶுபே⁴ ।
த்வமேவ ஶரணம் தே³வி வித்³யேऽவித்³யே ஶ்ரியேऽம்பி³கே ॥ 7॥
விரூபாக்ஷி ததா²க்ஷாந்தி: க்ஷோபி⁴தாந்தர்ஜலேऽமலே ।
நமோऽஸ்து தே மஹாதே³வி நமஸ்தே பரமேஶ்வரி ॥ 8॥
ஶரணம் த்வாம் ப்ரபத்³யந்தே யே தே³வி பரமேஶ்வரி ।
ந தேஷாஞ்ஜாயதே கிஞ்சித³ஶுப⁴ம் ரணஸங்கடே ॥ 9॥
யஶ்ச வ்யாக்⁴ரப⁴யே கோ⁴ரே சௌரராஜப⁴யே ததா² ।
ஸ்தவமேநம் ஸதா³ தே³வி படி²ஷ்யதி யதாத்மவாந் ॥ 10॥
நிக³ட³ஸ்தோ²ऽபி யோ தே³வி த்வாம் ஸ்மரிஷ்யதி மாநவ: ।
ஸோऽபி ப³ந்தை⁴ர்விமுக்தஸ்து ஸுஸுக²ம் வஸதே ஸுகீ²॥ 11॥
இதி ஶ்ரீவராஹபுராணே த்ரிஶக்திமாஹாத்ம்யே மஹிஷாஸுரவதோ⁴ நாம

ஶ்ரீவைஷ்ணவீஸ்துதி:

பஞ்சநவதிதமோऽத்⁴யாயே ஶ்ரீவைஷ்ணவீஸ்துதி:ஸம்பூர்ணா ।
வராஹபுராண । அத்⁴யாய 95/51-61॥

